
ELM VƏ TƏHSİL

Elmi mərkəzin direktoru, filologiya 
üzrə fəlsəfə doktoru Şəkər Məmmədova  
söhbətə tədqiqat hədəfləri, qarşıda du-
ran vəzifələr barədə məlumatla başladı:

– Azərbaycan Dövlət Pedaqoji Uni-
versitetinin struktur bölmələrindən olan 
Türkoloji Mərkəz universitetin Türk Dün-
yasına olan xüsusi rəğbətinin töhfəsidir. 
Rektorumuz professor Cəfər Cəfərovun 
xüsusi qayğısı sayəsində və Beynəlxalq 
Əlaqələr üzrə prorektor Mahirə xanım Hü-
seynovanın təşəbbüsü ilə 2023-cü ildə hə-
yata vəsiqə alib. Türkoloji Mərkəzin açılış 
mərasimində iştirak edən qonaqlar, türko-
loq alimlər mərkəzin fəaliyyəti, elmi araş-
dırmaları, zəngin kitab fondu ilə yaxından 
tanış olmuşlar. Türk Dil Qurumunun rəh-
bəri professor Osman Mərt, Atatürk Kül-
tür, Dil və Tarix Yüksək Qurumu Başkanı 
Dərya grs, Türkiyə Elmlər Akademiyası-
nın rəhbəri Müzə൵ər Şəkər, Bakıdakı Tür-
kiyə Səfirliyinin mədəniyyət müşaviri 
Mühiddin Məcid və başqaları universiteti 
ziyarət zamanı mərkəzlə də tanış olmuş, 
fikirlərini bildirmişlər.

ADPU-nun Türkologiya sahəsin-
dəki fəaliyyət istiqamətlərini prioritet 
seçən mərkəz öz fəaliyyətini bir neçə mü-
hüm məqsəd və istiqamətə yönəldir. Bu 
məqsədlərin əsasını isə Azərbaycan və 
ümumilikdə türk xalqları arasında elmi, 
mədəni, iqtisadi və siyasi əlaqələrin inki-

şaf etdirilməsi, türk birliyinin möhkəmlən-
dirilməsi təşkil edir.

– Türkologiya Türk birliyinin möh-
kəmlənməsinə necə kömək edə bilər"

– Türk dili dövlətlər arasında əlaqələ-
rin daha da gücləndirilməsi, qarşılıqlı 
anlaşma və əməkdaşlıq üçün əlverişli şə-
raitin yaradılması da ADPU-nun fəaliyyət 
istiqamətləri arasındadır. Bu sahə üzrə təd- 
qiqatlar, türk dilləri, ədəbiyyatı, etnoqrafi-
yası və tarixi ilə bağlı yeni elmi əsərlərin 
yaranmasına şərait yaradır. Universitetin 
bu sahədəki fəaliyyəti, türk dilinin tədrisi, 

tədqiqi və daha geniş miqyasda yayılması 
üçün çox vacibdir.

Türk xalqları arasında əlaqələrin inki-
şaf etdirilməsi, müasir dünyada türk dün-
yasının gücünü birləşdirmək üçün vacib 
addımlardan biridir. Türk birliyinin for-
malaşması, bu xalqlar arasında qarşılıqlı 
hörmət, anlayış və əməkdaşlığın inkişafına 
yönəlir. ADPU-nun türkologiya sahəsin-
dəki fəaliyyəti, bu məqsədlə tədqiqatların 
aparılması, elmi konfransların təşkili və 
türkdilli ölkələr arasında əlaqələrin daha 
da möhkəmləndirilməsi üçün əsas bir plat-
formadır. Türk birliyinin formalaşmasında 
universitetin alim və tədqiqatçıları mühüm 
rol oynayırlar.

Nəticə etibarilə, ADPU-nun türko-
logiya sahəsindəki fəaliyyət istiqamətləri, 
Azərbaycan və digər türk dövlətləri ara-
sında daha sıx əlaqələrin qurulmasına, türk 
dünyasının güclü və birləşmiş bir mövqeyə 
gəlməsinə töhfə verəcək. Bu, yalnız elmi 
və mədəni inkişafı deyil, həm də siyasi 
və iqtisadi sahələrdə daha geniş və dərin 
əməkdaşlıq perspektivlərini təmin edəcək.

– Mərkəz necə formalaşdırılıb"
– Doqquz nəfərlik kollektivi olan 

mərkəz üç bölmədən ibarətdir: Türk xalq-
larının dilləri� Türk xalqlarının ədəbiyyatı 
və Türk xalqlarının tarixi. Dil bölməsinə 
professor Mirvari İsmayılova, ədəbiyyat 
bölməsinə professor Elman Quliyev, tarix 
bölməsinə isə fəlsəfə doktoru dosent Də-
yanət Musayev rəhbərlik edir. Mərkəzin 
beş mütəxəssisi var. Validə Şıxəliyeva dis-
sertantdır, Aynur Cəfərova, Sayalı Cəfəro-
va, hlkər YusiÀi doktorantdırlar və Nərmin 
Rəhimovanın magistr təhsili var. 

– Mərkəzin fəaliyyətinin əsas məqsədi 
Azərbaycanda türkologiyanın inkşafı ilə 
bağlı tədqiqatların aparılmasını təmin et-
mək, türkologiyanın inkşafına yeni töhfələr 
vermək, onun elmi-nəzəri səviyyəsinin 
yüksəldilməsinə və praktik tətbiqinə nail 
olmaq, türkologiya sahəsində əldə olunmuş 
elmi nəticələrinin tədris prosesinə tətbiqi-

ni təmin etməkdir. Universitetin müvafiq 
struktur bölmələri ilə səmərəli iş fəaliyyəti 
qurmaq, professor- müəllim heyətini, tələ-
bə, magistrant və doktorantları mərkəzdə 
aparılan tədqiqtlara cəlb etmək, mərkəz 
xətti ilə elmi seminar, dəyirmi masa və 
konfranslar təşkil etmək, beynəlxalq və 
respublika əhəmiyyətli qrant layihələrində 
iştirak etmək və bu çərçivədə elmi-tədqiqat 
işləri aparmaq, mərkəzin elmi fəaliyyətinin 
təkmilləşdirilməsi üçün təhlillər aparmaq 
və əldə olunmuş nəticələrə dair rəy və tək-
liÀəri müzakirə etməkdir. 

– Beynəlxalq təşkilatlarla – TÜRK-
SOY, TİKA və başqaları ilə əlaqələr 
qura bilmisinizmi"

– Mərkəz ThRKSOY, Azərbaycan-
da fəaliyyət göstərən türk dövlətlərinin 
səfirlikləri və digər təşkilatlarla geniş 
əlaqələrin qurulmasına xüsusi önəm verir. 
ThRKSOY, TİKA, Yunis Əmrə İnstitutu, 
Türkiyənin İqtisadi İnkişaf və Sosial Tə-
dqiqatlar İnstitutu (İKSAD), Beynəlxalq 
Türk Mədəniyyət İrsi Fondu, Türkiyə və 
Qazaxıstan səfirlikləri və Türk dövlətlə-
rinin aparıcı universitetləri olan Buxara 
Dövlət Universiteti, Chirchik Dövlət Pe-
daqoji Universiteti, Ə. Nəvai adına Daş-
kənt Dövlət gzbək Dili Və Ədəbiyyatı 
Universiteti, İstanbul Universitesi Türkiyat 
Araştırmaları İnstitütü, Ankara Universite-
ti, Qazaxıstanda Əl-Fərabi Universiteti, 
Qırğızıstanda Manas Universiteti, dingiz 
Aytmatov Beynəlxalq Fondu və bu kimi 
elmi və mədəni qurumlarlarla sıx əlaqə 
saxlayırıq. Hətta bəziləri ilə birgə konf-
rans, sempozium, layihələr həyata keçir-
mişik və bəzi layihələr üzərində işlərimiz 
davam etməkdədir. 

– Azərbaycanda hansı elmi və mədə-
ni qurumlarla əlaqələriniz var"

– Türkoloji Mərkəz təkcə xarici elmi 
və mədəni qurumlarla yox, həm də AMEA 
və Azərbaycanın təhsil ocaqları ilə davamlı 
əlaqələr saxlayır, bir sıra elmi tədqiqatla-
rın üzərində iş aparırlar. Bu əməkdaşlığın 
nəticəsidir ki, AMEA, Bakı Dövlət Uni-
versiteti, Naxçıvan Dövlət Universiteti, 
Bakı Avrasiya Universiteti, Azərbaycan 
Türk Ocağı, “Ziyalı Ocağı” İctimai Bir-
liyi ilə əlaqələrimiz davamlı əməkdaşlığa 
çevrilib və bu sahədəki işlərimiz hər gün 
də genişlənməkdədir. Mərkəzin mütəxəs-
sislərinin türkoloji aspektdə araşdırmaları 
Azərbaycanın və dünyanın tanınmış bey-
nəlxalq elmi nəşrlərində məqalə və tezis 
kimi nəşr olunmaqdadır. Həm də müxtəlif 
beynəlxalq elmi konfrans və siempozium-
larda da əməkdaşlarımız həm sərbəst, həm 
də müştərək işlərlə çıxış edirlər. 

– Türk dövlətlərinin aparıcı türkolo-
Mi qurumları ilə necə əməkdaşlıq edirsi-
niz"

– Mərkəzin təşkilatçılığı ilə keçirilən 
ilk beynəlxalq mərasim hmummilli lider 
Heydər Əliyevin adı ilə bağlıdır. Bey-
nəlxalq məsələlər üzrə prorektorumuz 
Mahirə xanımın təşəbbüsü ilə hmummil-
li liderin 100 illik yubileyi münasibətilə 
“Heydər Əliyev və Türk dünyası” adlı 
beynəlxalq elmi seminar elmi ictimaiyyət-
də böyük maraq doğurdu. 13 iyun 2023-cü 
il tarixinində keçirilən bu seminarda Tür-
kiyənin Hacəttəpə Universitetinin pro-
fessoru Şükrü Haluk Akalın, Qazaxıstan 
EA-nın professoru Alimjan Xamrayev, 
Qırğızıstan Oş Dövlət Universitetinin 
professoru Baybolat Abıtov, Ural Federal 
Universitetinin professoru Aleksandr Nes-
terov, AMEA-nın Dilçilik İnstitutunun, 
BDU-nun tanınmış alimləri çıxış etdilər.

20 sentyabr 2023-cü ildə universiteti-
miz Birinci Türkçülük dalışmalarına ev 
sahibliyi etdi və təşkilatçılarından biri də 
Türkoloji Mərkəz oldu. Bu simpoziumda 
mərkəzin tarix bölməsinin müdiri Dəyanət 
Musayev məruzə ilə çıxış etmişdir.

20-21 dekabr 2023-cü ildə AMEA-nın 
Şərqşünaslıq İnstitutunda Ziya Bünyado-
vun 100 illik yubileyinə həsr olunan “Qə-
dim və müasir Şərq: mənbələr, tədqiqatlar, 
perspektivlər” mövzusunda Beynəlxalq 
elmi konfransda, 30 may 2024-cü ildə “Zi-
yalı Ocağı” İctimai Birliyi və Mərkəzin 
birgə təşkil etdiyi “Türk dünyası – kök-
lər, budaqlar və aydın sabahlar” adlı bey-
nəlxalq konfransda Türkoloji mərkəzin 
mütəxəssisləri çıxış etmişlər.

2024-cü ilin iyun ayının 21-22-də 
Naxçıvanda keçirilən “Qərbi Azərbayca-
na qayıdış” festival-konqresində Türkoloji 
Mərkəzin tarix bölməsinin müdiri Dəyanət 
Musayev təmsil etmişdir. Ədəbiyyat böl-
məsinin rəhbəri professor Elman Quliye-
vin layihəsi əsasında 2024-cü ilin mayında 
Türkiyənin nüfuzlu elm və təhsil qurumu 
ASES və ADPU-nun təşkilatçılığı ilə Quba 

şəhərində beynəlxalq elmi konfrans keçi-
rilmişdir.

ABŞ-nin paytaxtı Vaşinqtondan ya-
yımlanan “Radio Free Asia” – “gzgür 
Asiya Radyosu”nun əməkdaşı, Ankara 
Universitetinin professoru uyğur türkü 
Erkin Emət Türkoloji Mərkəzin rəhbə-
ri Şəkər Məmmədova və dil bölməsinin 
müdiri Mirvari İsmayılovadan müsahibə 
götürmüş, Türkoloji mərkəz və “Mahmud 
Kaşğarlı” jurnalı haqqında olan müsahibə 
bu il iyulun 1�-da “Uyğurca xəbərlər” ver-
lişində geniş işıqlandırılmışdır. 

– TürkoloMi mərkəzin mədəni-kütlə-
vi tədbirləri barədə də tez-tez xəbərlər 
eşidirik.

– Bu cür görüşlər həmişə diqqətimizdə 
olub. Qısaca bildirim ki, Daşkənd Dövlət 
gzbək Dili və Ədəbiyyatı Universiteti-
nin gzbək dilinin tədrisi fakültəsinin de-
kanı professor Saodat Muxamedovanın 
rəhbərliyi ilə bir qrup müəllim və tələbə 
akademik təcrübə mübadiləsi məqsədilə 
Mərkəzin və filologiya fakültəsinin qona-
ğı olmuşlar. Ural Federal Universitetinin 
Azərbaycanşünaslıq mərkəzinin direktoru 
professor Aleksandr Nesterov, AMEA-nın 
Memarlıq və İncəsənət İnstitutunun əmək-
daşı, Azərbaycan Rəssamlar İttifaqının 
üzvü, professor, əməkdar incəsənət xadimi 
Kübra Əliyeva, gzbəkistan Dövlət Xoreo-
qrafiya Akademiyasının dosenti, filologiya 
elmləri doktoru, gzbəkistan Dövlət Milli 
Teleradio şirkətinin baş redaktoru Hul-
kar Hamroeva, İsveç Yazıçılar Birliyinin, 
İsveç PEN-in və Dünya Uyğur Yazarlar 
Birliyinin prezidenti Maimaiti Qumtur 
(Abduşükür Muhammət), Beynəlxalq 
dərəcəli jurnalist, “Kaşkadərya” jurnalının 
baş redaktoru Asror Allayarov, Qazaxıstan 
Respublikası Əhməd Baytursun adına Dil-
çilik İnstitutunun rəhbəri Anar Fazılcano-
va və institutun əməkdaşları mərkəzimizin 
qonağı olmuş, Türk dünyasının ən aktual 
problemləri ilə əlaqədar mühazirələr oxu-
muş, diskusiyalar təşkil etmişlər. 

– Fəaliyyətinizdə uğurlar arzu edi-
rik.

Beynəlxalq Murnal ümumtürk 
dəyərlərini tədqiq və təbliğ edəcək

“Mahmud Kaşğarlı” beynəlxalq elmi Murnalının xüsusu buraxılışı nəşr 
olunmuşdur. Mahmud Kaşğarlının �Divanü lüğət-it türk� əsərinin yazıl-
masının 950 illiyinə həsr edilən buraxılış, Türk dünyasının zəngin mədəni 
irsinin və dilin əhəmiyyətini vurğulayan əhəmiyyətli bir təşəbbüsdür. Nəşr 
Türk dünyasının birliyini möhkəmləndirən və ortaq mirası yad edən bir 
addım kimi diqqət çəkir. 

Buraxılış Azərbaycan Respublikasının 
Prezidenti İlham Əliyev və Türkiyə Res-
publikasının Prezidenti Rəcəb Tayyib Ər-
doğanın Türk Dünyasının ümumi tarixini, 
mədəni irsini və dil birliyini önə çıxaran 
dəyərli fikirləri ilə açılır. 

Nəşrdə ADPU-nun rektoru Cəfər 
Cəfərovun, Beynəlxalq əlaqələr üzrə pro-
rektor Mahirə Hüseynovanın Mahmud 
Kaşğarlının �Divanü lüğət-it türk� əsə-
ri haqqında fikirləri, akedemik Nizami 
Cəfərov, L.N.Gumilyov adına Avroaziya 
Milli Universitetinin türkologiya kafedra-
sının müdiri A. Şarip, Ural Federal Univer-
sitetinin Azərbaycanşünaslıq mərkəzinin 
direktoru professor Aleksandr Nesterov və 
Türk dünyasının bir sıra tanınmış nüfuzlu 
alimlərinin təbrikləri yer alır. 

Qeyd edək ki, “Mahmud Kaşğarlı” 
beynəlxalq elmi jurnalı ADPU-nun Bey-
nəlxalq əlaqələr üzrə prorektoru profes-
sor Mahirə Hüseynovanın təsisiçiliyi və 
baş redaktorluğu ilə nəşr edilir. Az bir 
müddətdə jurnalın Zebsaytı-kashgari.az� 
məqalələrin göndərilməsi üçün mahmud- 
kashgarli#gmail.com internet ünvanı ya-
radılmış, ,SSN, E İSSN sertifikatı alınmış, 
Azərbaycan Respublikası Prezidenti ya-
nında AAK-ın rəsmi qeydiyyatından keç-
mişdir. “Mahmud Kaşğarlı” beynəlxalq 
elmi jurnalı təsis edildiyi çox qısa müd-
dət ərzində böyük nüfuz qazanmış, Azər-
baycan, Türkiyə, Qazaxıstan, gzbəkistan, 
Qırğızıstan, Macarıstan, Amerika, Koreya, 
Bosniya və Herseqoviniya, Rusiya (Mosk-
va, Kazan, Yekaterinburq, Altay), Gürcüs-

tan, İsveçrə, Ukrayna, Hindistanın tanın-
mış nüfuzlu türkoloq alimləri ilə yaxından 
əməkdaşlıq əlaqələri qurmuşdur. 

Beynəlxalq nəşr tarix boyu dünya 
mədəniyyətinə misilsiz töhfələr vermiş 
türk xalqlarının dilini, ədəbiyyatını, tarixi 
irsini, arxeologiyasını, etnoqrafiyasını, 
folklorunu, qədim abidələrini, yazısını, 
mədəniyyətini, incəsənətini, memarlığını, 
həyat fəlsəfəsini və türk ruhunu əks etdirən 
tədqiqatların dərc edildiyi beynəlxalq elmi 
bir platformadır. Jurnalın məqsədi, türk 
xalqlarının zəngin və çoxşaxəli mədəniy-

yətini öyrənmək, araşdırmalar vasitəsilə 
bu xalqlar arasında birliyi gücləndirmək 
və elmi ictimaiyyəti türk dünyasının dərin 
tarixini və mədəniyyətini anlamağa dəvət 
etməkdir. Bu yanaşma türk xalqlarının 
keçmişinə dair daha çox həqiqətlərin üzə 
çıxarılmasına və türk birliyinin inkişafına 
müsbət təsir göstərəcəkdir. 

 Türkiyənin dünyanın 43 ölkəsində fəa-
liyyət göstərən İqtisadi İnkişaf və Sosial 
Tədqiqatlar İnstitutu – İKSAD-ın di-
rektoru, professor Mustafa Lətif Əmək 
XQ-yə bildirib ki, Mahmud Kaşğarlının 
“Divanü lüğət-it-türk” əsərinin 950 illiyi 
münasibətilə “Mahmud Kaşğarlı” bey-
nəlxalq elmi jurnalının xüsusi buraxılışı 
türk dünyasında həm akademik, həm də 
mədəniyyət sahəsində böyük bir əhəmiy-
yət kəsb edir. Bu yalnız Mahmud Kaşğar-
lı və onun irsinin tədqiqinə olan marağı 
göstərməklə qalmır, eyni zamanda türk 
dünyasının birliyini, qarşılıqlı əlaqələrini 
və mədəni irsə verilən böyük diqqəti nü-
mayiş etdirir.

Dekabrın əvvəlində Odlar Yurdu Uni-
versitetində ADPU Türkoloji Mərkəz, 

Mahmud Kaşğarlı adına Beynəlxalq Fond, 
AMEA Nəsimi adına Dilçilik İnstitutu, 
Azərbaycan Respublikası Dövlət Dil Ko-
missiyası yanında Monitorinq Mərkəzi və 
bizim inistitutun təşkilatçılığı ilə �Mah-
mud Kaşğarlı: 2-ci beynəlxalq elm, mə-
dəniyyət və təhsil konfransı” keçiriləcək-
dir. Bu beynəlxalq mərasimdə Türkoloji 
Mərkəzin “Mahmud Kaşğarlı” beynəlxalq 
elmi jurnalının da təqdimatı planlaşdırılır. 

